
 

 

 
Broj: 01/3-50-1-3-35/09 
Sarajevo, 23.9.2009. godine 
 
 
 
 
 
                                                      Z A P I S N I K  
        35. sjednice Komisije za vanjsku trgovinu i carine Predstavničkog doma 
                Parlamentarne skupštine  BiH, održane 23. septembra 2009. 
 
Sjednica je počela u 14,10 sati. 
Sjednici je predsjedavao predsjedavajući Komisije Slavko Jovičić. 
Sjednici su prisustvovali članovi Komisije: Šemsudin Mehmedović, Mehmed Suljkanović, 
Salko Sokolović, Jerko Ivanković Lijanović, Ekram Ajanović i Željko Kuzmanović. 
Opravdano  je odsustvovao Jozo Križanović. 
Sjednici su prisustvovali: Dušan Nešković i Hajrudin Podbičanin, pomoćnici ministra u  
MVTEOBiH, Milenko Pandurević, šef Odsjeka za carinsku politiku i tarife u MVTEOBiH, 
Melisa Ljuša, šef Odsjeka u MVTEOBiH, Zoran Brkić, viši stručni saradnik u Sektoru za 
odnose s javnošću PSBiH, Sonja Abdulovski, stručni saradnik u Komisiji za vanjsku trgovinu 
i carine, Radomir Marjanović, stručni savjetnik u Komisiji za vanjsku trgovinu i carine, i 
Emira Češljar, sekretar Komisije za vanjsku trgovinu i carine. 
 
Za sjednicu Komisije  predložen je  i jednoglasno usvojen  sljedeći   
 
                                                      D N E V N I  R E D 
 
1.Usvajanje Zapisnika 34. sjednice Komisije; 
2. Razmatranje Prijedloga zakona o slobodnim zonama u BiH, predlagač:  

 Vijeće ministara BiH na osnovu člana 110. Poslovnika Predstavničkog doma s                       
amandmanima, radi dostavljanja Izvještaja Predstavničkom domu; 

3. Razmatranje  „Izvještaja iz oblasti poljoprivrede za Bosnu i Hercegovinu za 2008.  
    godinu“, radi dostavljanja Mišljenja Predstavničkom domu, sačinjen od  
    MVTEOBiH na osnovu člana 23. Zakona o poljoprivredi, ishrani i ruralnom 
    razvoju Bosne i Hercegovine.  
 
 
Ad.1. Usvajanje Zapisnika 34. sjednice Komisije  
 
Zapisnik 34. sjednice Komisije usvojen je jednoglasno, bez primjedbi. 
 
 
Ad.2. Razmatranje Prijedloga zakona o slobodnim zonama u BiH, predlagač:  
          Vijeće ministara BiH na osnovu člana 110. Poslovnika Predstavničkog doma  
          s amandmanima, radi dostzavljanja Izvještaja Predstavničkm domu 
 



 
Predsjedavajući Slavko Jovičić  u uvodnim napomenama istakao je da je Vijeće ministara 
BiH, 23.7.2009., uputilo Parlamentarnoj skupštini BiH Prijedlog zakona o slobodnim zonama 
u BiH za razmatranje po osnovnom zakonodavnom postupku. 
Predstavnički dom je, na 59. sjednici, održanoj  2.9.2009., usvojio Prijedlog zakona o 
slobodnim zonama  u BiH u  prvom čitanju sa tri zaključka koji glase: 

1. Potrebno je u daljnjoj proceduri osigurati Mišljenje Upravnog odbora Uprave za 
indirektno oporezivanje BiH; 

2. Budući da je u obrazloženju navedeno: ...„  odredbi s evropskim standardima 
(regulativom), potrebno je osigurati mišljenje Direkcije za evropske integracije; 

3.  U daljnju proceduru uključiti  i Komisiju za finansije i budžet. 
Konstatirao je da su na tekst predloženog Zakona blagovremeno amandmane dostavili: 
Husein Nanić - dva amandmana, Klub poslanika HDZ-a – jedan amandman, Bakir 
Izetbegović - dva amandmana, Slavko Jovičić - pet amandmana, Jozo Križanović - jedan 
amandman i Šemsudin Mehmedović na osnovu člana 109. stav (2) Poslovnika 
Predstavničkog doma - jedan amandman.  
 
U raspravi su učestvovali: Hajrudin Podbičanin, Milenko Pandurević, Emira Češljar, Slavko 
Jovičić i Šemsudin Mehmedović. 
 
Milenko  Pandurević i Hajrudin Podbičanin  su, u ime predlagača Zakona,  bili mišljenja da 
se prije razmatranja amandmana Komisija  treba izjasniti o  zaključcima Predstavničkog 
doma.  
 
U toku rasprave svi članovi Komisije istakli su da treba nastaviti rad, te razmatrati predložene 
amandmane.  
Komisija se izjasnila o amandmanima na Prijedlog zakona na sljedeći način: 
 
Amandman I. Slavka Jovičića na član 2. koji glasi: 
 
U članu 2. u stavu (1) iza riječi: „ograđen i označen“ dodaju se riječi: „prostor odobren kao 
slobodna zona od strane za to nadležnog organa“. Ostatak teksta ostaje isti. 
 
Amandman II. Slavka Jovičića na član 7. koji glasi: 
 
U članu 7. stav (2) tačka a) dopunjava se riječima: „ koji sadrži naziv osnivača, naziv zone, 
područje zone i djelatnosti koje će se obavljati u zoni“. 
 
 Nakon rasprave i stava predlagača Zakona, Slavko Jovičić odustao je od amandmana I. i 
II. 
 
Amandman I. Joze Križanovića na član 7. koji glasi: 
 
U stavu (2) tačka c) mijenja se i glasi:  
„c) dokaz o postojanju prostornih, infrastrukturnih i komunalnih uslova za rad, kao i dokaz o 
svim imovinskopravnim odnosima na nekretninama koje su upisane u zemljišne knjige, na 
osnovu Zakona o zemljišnim kljigama entiteta“.  
S dva glasa „za“ i pet glasova „protiv“, amandman nije usvojen. 
 
 

 



Amandman I. Huseina Nanića na član 9. koji glasi: 
 
U članu 9. stav (1)  riječi: „kantona, odnosno“ brišu se, a ostatak teksta ostaje isti.  
S  tri glasa „protiv“ i četiri „suzdržana“, amandman nije usvojen. 
 
Amandman I. Kluba poslanika HDZ-a na član 9. koji glasi: 
 
U članu 9. u stavu (1) iza riječi „entiteta“ dodaje se riječ „kantona“, a u nastavku teksta riječi: 
„ lokalna tijela kantona, odnosno“ brišu se.  
Sa šest glasova „protiv“ i jednim „suzdržanim“ glasom, amandman nije usvojen. 
 
Amandman III. Slavka Jovičića na član 9. koji glasi: 
 
U članu 9. u stavu (1) dodaju se riječi: „ jedan predstavnik iz entitetskog ministarstva 
nadležnog za trgovinu“. Ostatak teksta ostaje isti  
S tri glasa „za“ i četiri glasa „protiv“, amandman nije usvojen. 
 
Amandman I. Bakira Izetbegovića na član 12. koji glasi: 
 
Član 12. dopunjava se rečenicom: 
 „Izuzetno, Komisija može odobriti rok od 24 mjeseca za početak rada slobodne zone, ako je 
prije otvaranja zone neophodno izgraditi zahtjevne objekte i infrastrukturu“.  
 Na prijedlog predlagača Zakona i  uz saglasnost predlagača amandmana, ovaj  amandman je 
modificiran  i glasi: 
 u članu 12. riječi: „u roku od 12  mjeseci“ zamjenjuju riječima: „u roku od 24 mjeseca“,  i  
sa sedam glasova „za“  amandman je usvojen. 
 
Amandman IV. Slavka Jovičića na član 13. koji glasi: 
 
Član 13. dopunjava se  novim stavom (5) koji glasi. 
„ Pravilnik iz stava (2) ovog člana obavezno se dostavlja vladama entiteta i Brčko Distrikta 
BiH na čijem području se slobodna zona nalazi, kao i Izvještaj iz člana 14.“  
S tri glasa „protiv“ i četiri „suzdržana“ glasa, amandman nije usvojen. 
 
Amandman II. Bakira Izetbegovića na član 15. koji glasi: 
 
U članu 15.  u  stavu (1) tačka a) mijenja se i glasi: 
 „ a) ako s radom ne počne u rokovima propisanim u članu 12. ovog zakona“.  
Na prijedlog predlagača Zakona i  uz saglasnost predlagača amandmana ovaj,  amandman  
modificiran je  i glasi: 
 u članu 15. u stavu (1) u tački a) riječi: „u roku od 12  mjeseci“ zamjenjuju riječima: „u roku 
od 24 mjeseca“,  i  sa sedam glasova „za“  amandman je usvojen. 
 
Amandman V. Slavka Jovičića na član 19. koji glasi: 
Članu 19. dodaje se novi stav (2)  koji glasi: 
„ Entiteti će usaglasiti svoje propise s ovim zakonom u roku od tri mjeseca od stupanja na 
snagu ovog zakona.“  
Sa sedam  glasova „za“ amandman je usvojen.  
 
 

 



 

Amandman I.  
Šemsudin Mehmedović na osnovu člana 109. stav (2) Poslovnika  predložio je  da se u  
novom  stavu  (2) člana 19. usvojenog Amandmana V. Slavka Jovičića iza riječi „ Entiteti“ 
dodaju  i riječi:“ i Brčko Distrikt BiH“ i  da ostatak teksta ostaje isti.  
 Sa pet glasova „za“  i dva „suzdržana“ amandman je usvojen. 
 
Amandman II. Huseina Nanića na član 20. koji glasi: 
 
U članu 20. riječi: „šest mjeseci“ zamjenjuju se riječima: „tri mjeseca“ sa sedam  glasova 
„za“ amandman je usvojen. 
 
Zaključeno je da je u tekstu Zakona potrebno izvršiti nomotehničku obradu teksta i 
ispoštovati Jedinstvena pravila za izradu pravnih propisa u institucijama BiH. 
 
Nakon glasanja o amandmanima, Komisija je jednoglasno prihvatila Prijedlog zakona sa 
usvojenim amandmanima, te će Predstavničkom domu predložiti njegovo usvajanje. 
 
 
Ad. 3. Razmatranje  „Izvještaja iz oblasti poljoprivrede za Bosnu i Hercegovinu  
           za 2008. godinu“, radi dostavljanja Mišljenja Predstavničkom domu, sačinjen  
           od MVTEOBiH na osnovu člana 23. Zakona o poljoprivredi, ishrani i  
           ruralnom razvoju Bosne i Hercegovine  
 
Predsjedavajući Slavko Jovičić je u uvodnim napomenama istakao značaj poljoprivrede za 
Bosu i Hercegovinu i zbog toga potrebu detaljne analize Izvještaja koji je izradilo 
MVTEOBiH. Pohvalio je sadržaj i sveobuhvatnost Izvještaja, te trud uložen u njegovu 
izradu. 
 
U  raspravi su učestvovali: Dušan Nešković, Željko Kuzmanović, Jerko Ivanković Lijanović i 
Ekrem Ajanović. 
Istaknuto je da je Izvještaj analitičan, s egzaktnim i pristupačnim podacima  čiji način izrade 
može ubuduće poslužiti kao primjer  kako treba raditi izvještaje. 
 
Nakon rasprave, Komisija je konstatirala  da Izvještaj sadrži pregledne i koncizne podatke i 
karakteristike poljoprivredne proizvodnje, prehrambene industrije , oblast industrije mlijeka, 
ribarstva i šumarstva, strukturu robne razmjene BiH poljoprivredno-prehrambenih proizvoda, 
određene politike te kreditiranje i strukturu podsticaja u sektoru poljoprivrede. 
 
Komisija je zaključila da  predloži Predstavničkom domu usvajanje Izvještaja iz oblasti 
poljoprivrede za Bosnu i Hercegovinu za 2008. godinu. 
 
Sjednica je završena u 15,30 sati. 
 
 
Sekretar Komisije                                                                    Predsjedavajući Komisije 
   Emira Češljar                                                                              Slavko Jovičić             


